
Cita coas urnas o 28 de maio: 
eleccións municipais

Esta edición do xornal 
Cerne é un chisco es-
pecial por mor da cele-
bración das eleccións 
municipais o vindeiro 
domingo 28 de maio. 
 No caso de Meli-
de son catro as persoas 

candidatas á Alcaldía, 
e en Toques e Santiso, 
tres en cada un. 
 Ao igual que en 
ocasións anteriores o 
Cerne prepara unha 
edición na que se en-
trevista a cada candi-

dato ou candidata para 
que a veciñanza destes 
municipios poida co-
ñecer de primeira man 
as súas propostas para 
os próximos catro anos  
nos Concellos de Meli-
de, Santiso e Toques. 

Edición especial

“Temos 50 propostas irrenunciables para Melide, para construír o Melide de todos”

Dalia García, candidata do Partido Popular en Melide. / Foto: Dalia García

- Que motivou decisión de 
presentarte de novo como 
candidata para o Concello 
de Melide?
- Dalia García: Non hai que 
esquecer que o PP é unha for-
mación política que logrou o 
apoio maioritario dos meliden-
ses nas urnas nas pasadas elec-
cións municipais. Lamentable-
mente, este feito non se traduciu 
en escanos e quedámonos ás 
portas da Alcaldía debido a un 
pacto de perdedores. Non obs-
tante, cremos que despois de 4 
anos de parálise e unha xestión 
totalmente improdutiva para 
Melide e para as súas xentes o 
PP ten un proxecto sólido e ilu-
sionante que ofrecer a partir do 
vindeiro 28 de maio.
- Por que dirías que eres a 
mellor candidata?
- D.G: Non penso de modo 
individual senón non militaría 
no partido ao que pertenzo. 
Aínda que efectivamente teño 
a honra de ser candidata, nada 
sería posible sen o equipo que 
me acompañou ata chegar ata 
aquí, tanto os concelleiros e 
compañeiros cos que gobernei 
no mandato 2015-19 como os 
actuais, aos que lles debo todo 
o que son en política. Aos que 
se incorporan neste momen-
to, só me queda agradecerlles 
a valentía e a dedicación a este 
proxecto, porque este é o me-
llor proxecto para Melide, aquel 
que pensa que un Melide dis-
tinto, un Melide que recupere a 
súa vitalidade é posible.
- Cales son os piares do 
voso programa electoral?
- D.G: Témolo claro: propos-

tas, proxectos e execución dos 
mesmos. Temos 50 propostas 
irrenunciables para Melide, 
para o Concello máis rural ao 
Concello máis urbano que fo-
mos xa facendo públicas estas 
últimas semanas.
 Pero sen dúbida, ao 
que os meus compañeiros de 
candidatura máis eu nos com-
prometemos é a que o parque 
empresarial da Madanela teña 
depuradas as súas augas; a re-
cuperar a saúde do Río Furelos 
e poñer en valor a área fluvial 
cunha reforma integral; a coi-
dar o patrimonio histórico e 
cultural grazas a rehumaniza-
ción de rúas como o caso do Ca-
miño Vello de Santiago; a am-
pliar os espazos de ocio e lecer 
para a cativada co novo patio 
cuberto do CEIP nº2 ademais 
de asumir todos e cada un das 
demandas da xestión diaria da 
vida municipal.
- Que destacarías do voso 
equipo para estas elec-
cións municipais?
- D.G: O equipo posúe unha 
mestura extraordinaria de per-
soas con experiencia e frescura 
daquel que entra por primeira 
vez en política pero que non 
obstante, ten experiencia labo-
ral ou vital dabondo para acre-
ditar a súa valía para porse ao 
servizo público, ao dispor dos 
veciños. 
 Como xa dixen ante-
riormente, o PP é moito máis 
que as persoas que imos na 
candidatura, dende aqueles 
que xa non están na primeira 
liña pero que seguen sempre 
aí, dende os/as interventores/

as das mesas electorais que nos 
acompañan, dende o backoffice 
que xestiona toda a intendencia 
necesaria para que non falle 
nada, dende aquel que pega un 
cartel...ese é o verdadeiro equi-
po que se presenta ás eleccións. 
- Cales considerades que 
son os principais proble-
mas que ten o concello e 
que solucións propoñedes 
para os mesmos?
- D.G: Se algo quedou claro 
nestes catro anos foi a incohe-
rencia dos que os que antes es-
taban na oposición, ben dende 
o PSOE ou ben dende os ex mi-
litantes do BNG e actuais res-
ponsables municipais baixo ás 
siglas de AM, e agora están no 
goberno. 
 Se unha das principais 
críticas ao PP era a piscina cli-
matizada municipal o certo é 
que, 4 anos despois, os nosos 
mozos, os nosos maiores e a 
xente en xeral ten que despra-
zarse a outras vilas para poder 
desfrutar deste servizo. Iso é 
inconcibible cando herdas un 
concello con máis de 4,5 mi-
llóns de euros en aforro muni-
cipal. Non hai escusa. 
 Outra das maiores 
incongruencias que ninguén 
pode entender é que AM, fixe-
ra daquel “Salvemos o Furelos” 
o seu slogan e despois desleixe 
un proxecto que xestionamos 
no noso mandato e que subsa-
naría  problema no caixón. Iso 
demostra que efectivamente o 
do Furelos so era unha cuestión 
electoralista. 
 E por citar outro tema, 
o bombeo á EDAR das augas 
do parque empresarial. Com-
prometémonos en pleno a fi-
nanciar a partes iguais -Xunta, 
Concello, Deputación- esta 
obra da que non voltamos a 
saber nada dende o 2020. Un 
auténtico disparate por non 
seguir enumerando a última 
das ocorrencias, que os propie-
tarios financien a urbanización 
dun parque empresarial con 10 
millóns de euros do seu peto...o 
nunca visto. 
- Un dos grandes proble-
mas é a falta de solo indus-
trial na vila, que propoñe-
des para solucionalo?
- D.G: Cando tiven responsabi-
lidades de goberno petei a todas 
as portas para analizar cal era 
a situación da que partiamos. 
Sabemos que o actual parque 
empresarial ten unhas limita-

cións medioambientais e pa-
trimoniais duras pero iso non 
significa que non poidan bus-
carse alternativas onde todos 
os colectivos afectados poida-
mos chegar a un entendemen-
to. Por iso, ao igual que fixen 
anteriormente, o meu equipo 
e máis eu estamos dispostos a 
negociar, buscar as alternativas 
que sexan factibles, manter ao 
empresariado informado e por 
suposto, buscar o financiamen-
to para integrar a Melide dentro 
do Plan de áreas empresariais 
de Galicia de forma que non 
sexan os propietarios os que te-
ñan que urbanizar ou dotar solo 
industrial.
- E para o Río Furelos?
- D.G: Publicamente hai un 
mes que nos comprometemos 
a contratar o proxecto de recu-
peración da zona de baño nos 
primeiros 100 días de goberno 
se os melidenses nos dan a súa 
confianza. Melide non se pode 
permitir nin un minuto máis 
dar a imaxe que está dando a 
nosa área recreativa permitin-
do que dadas as circunstancias, 
todo o mundo marche a Santi-
so, a Toques ou a outros Conce-
llos debido ao estado de aban-
dono no que se encontra.
- De non gañar con maio-
ría, contempla a posibili-
dade de pactar con outro 
partido?
- D.G: O PP sae a por todas o 
vindeiro 28 de Maio para pre-
sentar o proxecto sólido e tem-
perado que necesita Melide. 
Melide necesita un goberno 
unido e tranquilo que fuxa de 
loitas partidistas, personalis-
mos e no que a experiencia e 
a xestión sexan prioritarios. O 
que propón o PP é un goberno 
de maiorías, de moderación e 
que sobre todo, goberne para 
todos.
- Como valorades o labor 
do Goberno formado polo 
PSdG e Adiante Melide 
desta última lexislatura?
- D.G: Como xa dixen anterior-
mente, o balance do mandato 
do actual bipartito é franca-
mente prexudicial para Melide. 
Os problemas que antes eran 
“gravísimos e urxentísimos” na 
oposición no goberno pasaron 
a ser un chiste. 
 Non se obtivo nin un só 
convenio por parte da Deputa-
ción da Coruña a pesares de que 
o PSOE goberna en coalición co 
BNG e se prometeron choivas 

de euros para Melide. Nós, por 
desgraza, como veciños, non 
vemos nada diso traducido en 
servizos ou novas obras. Pé-
rez e Prado serán os primeiros 
responsables municipais en 
herdar un concello solvente e 
non deixar feita ningunha nova 
infraestrutura ou crear outro 
servizo público municipal. 
- Considerades suficiente 
a colaboración por parte 
da Deputación da Coruña, 
a Xunta de Galicia e o Go-
berno do Estado?
- D.G: Un alcalde ou alcaldesa 
sempre debe solicitar máis e 
máis investimentos para a súa 
vila, dentro dun equilibrio orza-
mentario e de mantemento do 
mesmo a longo prazo. Aquí por 
desgraza, nin pedir se sabe. 
 Son múltiples as veces 
e hai testemuña gráfica do que 
estou dicindo que nós ofrecé-
mosnos a solicitar financia-
mento á Xunta sobre temas que 
consideramos capitais. Pero a 
realidade é ben distinta: o certo 
é que este é o terceiro ano que 
non se executan os 250.000 eu-
ros do convenio de canalización 
das augas do polígono á EDAR 
municipal o que supón unha 
perda de 750.000 euros. En 
Política Social a Xunta finanza 
case o 80% dos gastos da axu-
da a domicilio, á dependencia, á 
atención temperá, o programa 
de Xantar na Casa. Os sanea-
mentos do Rañado, o mante-
mento integral da EDAR muni-
cipal, o plan de camiños rurais...
etc. iso todo o financia a Xunta. 
Que convenios financiou a De-
putación a pesar ser o motivo 
da súa existencia a axuda aos 
Concellos?
 E o Estado? Fácil, nin-
gún. 
- Se conseguides a Alcal-
día, como vai ser Melide 
dentro de 4 anos?
- D.G: Será un Melide onde te-
ñamos máis e mellores servizos 
públicos. Abriremos a piscina 
climatizada municipal; o río 
volverá a recuperar a súa saú-
de medioambiental; adaptare-
mos aos retos que están por vir, 
entre eles o remate da Autovía 
Santiago – Lugo e o asenta-
mento de ALTRI no municipio 
coa necesaria creación dun con-
cello que ademais de turístico 
e patrimonialmente rico sexa o 
motor da cabeceira da comarca, 
lugar que nunca debeu de per-
der.

“Adiante Melide presenta o mellor equipo e o mellor proxecto para Melide”

José Manuel Pérez, candidato de Adiante Melide. / Foto: Adiante Melide

- Que te motivou a decidir 
volverte presentar como 
candidato á Alcaldía?
- José Manuel Pérez: O pri-
meiro e máis importante é que 
o proxecto que iniciamos fai 
catro anos está funcionando. 
Do contrario eu non estaría 
aquí hoxe. Penso que conse-
guimos articular un conxunto 
de políticas que melloraron o 
noso Concello. En 2019 her-
damos unha situación desas-
trosa: non había bancos nas 
rúas, tiñamos moitas facturas 
sen pagar, a Foliada estaba 
cancelada... Tivemos que co-
mezar polo máis básico para, 
pouco a pouco, ir sendo máis 
ambiciosos. 
 Outro factor decisivo 
para min é que a xente está 
contenta e así mo fai saber 
pola rúa. Aínda con todo, fal-
ta moito por facer e sabémolo. 
O que levamos feito ata agora 
non é suficiente. Queremos 
un Melide con máis habitan-
tes, máis industria, máis zonas 
verdes e con mellor calidade 
de vida. Para iso naceu Adian-
te Melide.
- Por que dirías que eres o 
mellor candidato?
- J.M: Non sei se son o mellor 
candidato. Do que si estou se-
guro é de que Adiante Melide 
presenta o mellor equipo e o 
mellor proxecto para o Con-
cello de Melide. A nivel xeral 
estamos nun momento moi 
complicado para moita xen-
te, o custo da vida está polas 
nubes e non sabemos que nos 
deparará o futuro. Nesta si-

tuación teño claro que Melide 
non está para experimentos 
de xuventude nin proxectos 
fracasados. Nós temos unha 
candidatura seria, fiable, con 
xente con moita experiencia 
e que ten claro cal é o camiño 
que debemos seguir.
- Cales son os piares fun-
damentais do voso pro-
grama electoral?
- J.M: Presentamos un pro-
grama electoral continuísta, 
pero moi ambicioso. Quere-
mos continuar arranxando a 
Zona Vella, temos que empe-
drala toda e singularizala para 
que nun futuro próximo se 
poida peonalizar. Temos que 
seguir aglomerando pistas nas 
parroquias, gastamos máis de 
1,2 millóns de euros, pero ne-
cesitamos máis. Seguiremos 
construíndo sendas peonís, 
xa levamos varias e temos que 
conseguir que poidan con-
fluír unhas con outras e que 
se poida recorrer todo Melide 
andando. Seguimos pensando 
que a compra do solar no cen-
tro do pobo é unha cuestión 
estratéxica. Non imos ceder 
ante as presións, compraré-
molo e arranxaremos a zona. 
Por último, xa están licitadas a 
Piscina e o Ximnasio munici-
pais, imos rematar o proxecto 
e nos próximos meses Meli-
de terá un Centro Deportivo 
como se merece.
- Que destacariades do 
voso equipo?
- J.M: Gustaríame destacar 
o que logramos para os meli-
denses, porque isto ó final é o 

fundamental. Neste mandato 
instalamos bancos e papelei-
ras; construímos moitas beira-
rrúas; fixemos varios aparca-
doiros municipais; actuamos 
en máis de 50 pistas; renova-
mos o campo de fútbol munici-
pal e moitas máis instalacións 
deportivas como o pavillón ou 
as pistas de pádel; puxemos en 
marcha o servizo de Atención 
Temperá, o Programa Xan-
tar na Casa, o servizo Madru-
gadores e incrementamos as 
horas do servizo de Axuda no 
Fogar; puxemos en marcha a 
nova app do Concello e come-
zamos a retransmitir os ple-
nos en directo; recuperamos 
a Foliada e o San Pedro; fixe-
mos numerosas campañas de 
apoio ó comercio local como 
as tarxetas Merca en Melide; 
pintamos as rúas e instalamos 
farolas; construíronse nume-
rosas sendas peonís como as 
de Folicheiro ou Martagona; 
fixemos investimentos en to-
dos os centros educativos; 
concedimos licencias que leva-
ban anos paradas; instalamos 
desfibriladores; reacondicio-
namos o Parque Empresarial; 
puxemos en valor a fonte de 
San Xoán de Furelos; fixemos 
investimentos nos Centros 
Sociais; fixemos as obras de 
saneamento en Santa María; 
fixemos obras en infinidade 
de rúas como Mateo Segade 
Bugueiro, Camiño Real, San 
Pedro, Principal, Rosalía de 
Castro... Non quero alongar a 
miña resposta, pero, en defi-
nitiva, fixemos un esforzo moi 
importante por transformar e 
mellorar Melide.
- Cales consideras que 
son os principais proble-
mas que ten Melide e que 
solucións propós?
- J. M: Un dos problemas que 
temos, e é unha das cuestións 
que máis me enfada non ter 
solucionado xa, é a situación 
dos parques infantís. Podo 
asegurarvos que unha das 
primeiras medidas que leva-
remos a cabo despois do 28 
de maio será un Programa de 
Modernización dos Parques 
Infantís que incluirá a instala-
ción dunha cuberta no parque 
Rosalía de Castro. Tamén te-
mos que rematar co problema 
do feísmo. Demos os primei-
ros pasos coa contratación de 
muralistas, o incremento do 
gasto en limpeza, a esixen-

cia a veciños de acondicionar 
solares, etc. Seguiremos apli-
cando medidas neste sentido 
e ademais imos organizar un 
Festival de Arte Urbano para 
incrementar o noso patrimo-
nio muralístico. Creo que Me-
lide pode ser unha referencia 
cultural ó tempo que cons-
truímos un pobo máis bonito 
e que se distinga do resto de 
vilas do Camiño Francés. 
- Un dos grandes proble-
mas é a falta de solo in-
dustrial, que propoñedes 
para solucionalo?
- J.M: Temos que dotar a Me-
lide de máis solo industrial. 
Isto xa podería estar feito, 
pero Dalia García boicoteou-
no. Fixo co solo industrial o 
mesmo que con todas as boas 
medidas para Melide: prefire 
tirar abaixo calquera proposta 
do Concello para intentar ser 
alcaldesa en maio antes de que 
Melide prospere e mellore.
 Pero xa vos digo que 
a xogada non lle vai saír ben. 
Imos levar ó pleno novamente 
a proposta para dotar a Me-
lide de máis solo industrial e 
esta vez o seu voto non será 
decisivo, polo que, se todo 
sae ben, proximamente novas 
empresas poderán instalarse 
en Melide. É unha cuestión 
fundamental, estamos situa-
dos nunha posición xeográfi-
ca estratéxica, Melide ten as 
condicións para medrar social 
e economicamente. Nós imos 
traballar con todas as nosas 
forzas para que así sexa.
- E para o Río Furelos?
- J.M: A zona de baño debería 
estar xa acondicionada, pero 
a Xunta traballa con moita 
lentitude. Mandáronnos un 
proxecto, pero é inicial e non 
contemplaba a subida de pre-
zos dos materias (moi elevada 
nos últimos tempos pola infla-
ción). En todo caso, non teño 
dúbidas de que recibiremos 
pronto o proxecto actualizado 
e neste mandato realizaremos 
o acondicionamento e mellora 
da Praia Fluvial de Furelos.
- De non gañar con maio-
ría, contemplades a posi-
bilidade de volver pactar 
con outro partido?
- J.M: Paréceme moi precipi-
tado falar de pactos cando non 
sabemos que resultados te-
remos o día 28 de maio, pero 
podo garantir que Adiante 
Melide falará con todos os par-

tidos. Non somos sectarios, 
para nós o principal é Melide. 
Iso si, Adiante Melide sae a ga-
ñar, pensamos que a maioría é 
posible e imos con todo. 
- Como valorades a vosa 
labor dentro do Goberno 
municipal desta última 
lexislatura?
- J.M: Foi un mandato moi 
complicado e complexo desde 
o primeiro día. Antes de for-
mar goberno sufrimos unhas 
verteduras no río que non ti-
ñan precedentes, a cuestión 
quedou arquivada nos xulga-
dos. Despois veu a Covid19, 
pechouse o Concello e os 
procesos administrativo sus-
pendéronse. O Concello non 
estaba preparado para funcio-
nar mediante teletraballo, non 
tiñamos nin os medios nin os 
recursos. Sen embargo, valoro 
este mandato de maneira moi 
positiva. Como dixen, logra-
mos moitos dos nosos obxec-
tivos, comezamos un camiño 
que agora debe continuar e 
demostramos que o traballo 
na defensa dos intereses de 
Melide trae sempre bos resul-
tados.
- Durante estes anos no 
Concello vedes suficiente 
a colaboración da Depu-
tación, a Xunta e o Gober-
no do Estado?
- J.M: Vou ser moi claro. A 
Xunta de Galicia: ausente. O 
goberno do Estado: inexisten-
te. A Deputación da Coruña 
sufragou gastos de obras como 
fai en todos os Concellos, non 
houbo nada especial.
- Se gañades as eleccións 
como vai ser o Melide de 
dentro de 4 anos? 
- J.M: Espero que nos próxi-
mos anos Melide estea perfec-
tamente conectado grazas á 
autovía, cunha industria reno-
vada e forte, con máis habitan-
tes que gocen de máis e me-
llores servizos. Espero tamén 
que sexamos capaces entre 
todos de construír un Melide 
máis unido onde os nosos in-
tereses primen sobre as nosas 
diferenzas. Iso é para min se-
guir no bo camiño.
- Algo que engadir?
- J.M: Hai que distender a 
política en Melide. Estea quen 
estea no goberno, hai que 
traballar para que a xente e 
os partidos poidan remar na 
mesma dirección cando os 
proxectos son bos para o pobo.

“Unha das bases do noso programa é o progreso económico da vila”

José Antonio Prado, candidato do PSdG en Melide. / Foto: Cerne

- O motivo polo que deci-
des volverte presentar á 
Alcaldía é...
- José Antonio Prado: Pri-
meiro, os meus compañeiros 
de candidatura creen é o mo-
mento seguir cun proxecto 
que iniciamos xa na oposi-
ción, no ano 2015, facendo 
unha oposición seria e rigo-
rosa e que continúa agora fa-
cendo un goberno eficaz, que 
intenta abordar os problemas 
de Melide. En definitiva, to-
dos decidiron e lles pare-
ceu oportuno continuar este 
proxecto 4 anos máis, para 
poder cubrir as necesidades 
e resolver os problemas que 
ten Melide. Entón este apoio 
e esa decisión deles é o que 
me motiva, con moita ilusión, 
poder seguir abordando deci-
didamente os problemas que 
ten Melide e buscar solucións.
- Por que dirías que eres 
o mellor candidato ao 
Concello melidá?
- J.P: Entendo que non se 
trata de algo individual senón 
de algo colectivo. Somos a 
mellor opción, evidentemen-
te eu como candidato e eles 
como equipo de goberno, é 
algo colectivo, sempre o digo. 
Demostramos que somos a 
mellor opción por como fixe-
mos oposición do ano 2015 
ao 2019, xa que fomos unha 
oposición rigorosa que puxo 
sobre a mesa do pleno os pro-
blemas de Melide, aportou 
as solucións e iso fixo que o 
Partido Popular se tivera que 
ir do Goberno. Nese momen-

to, abordamos parte desta le-
xislatura desde o ano 2019 ó 
2023 e demostramos con fei-
tos que somos un bo equipo 
de goberno. Esta situación é 
a que nos serve para dicir que 
en estes catro anos podemos 
ser aínda mellores do que fo-
mos, temos máis solucións e o 
demostramos. Demostramos 
que somos unha boa oposi-
ción, un bo goberno e inda 
podemos ser mellor con moi-
ta máis forma e ca maioría 
que necesitamos. Ademais, 
temos un partido que nos 
apoia para abordar esas so-
lucións importantes que ten 
Melide, o apoio dun partido é 
moi importante para as deci-
sións estratéxicas que vamos 
a ter que tomar sobre a vila.
- Cales dirías ti que son as 
bases fundamentais do 
voso programa?
- M.P: Unha das bases fun-
damentais do noso progra-
ma é o progreso económico 
do municipio. Actualmente, 
estamos nunha encrucilla-
da, Melide ou avanza econo-
micamente e ten progreso 
económico ou senón queda-
rémonos atrasados. Para iso 
é absolutamente necesario 
que teñamos solo industrial, 
agotado dende o ano 2010, 
é o piar fundamental para o 
progreso económico de Meli-
de. A partir disto pode ir todo 
acompañado, quero dicir, ten 
que haber o segundo pilar que 
son as obras necesarias, un 
rural con boas vías de comu-
nicación, demostrado estes 

catro anos.  Tamén é necesa-
rio un núcleo urbano onde se 
arranxen as rúas, que están 
en un estado deplorable, isto 
estámolo demostrando agora 
con feitos.
 Outro piar é o depor-
te e a cultura: en deporte de-
mostrámolo sendo nomeado 
o concello con mellor xes-
tión deportiva con menos de 
15.000 habitantes, e demos-
tramos que sabemos a impor-
tancia do deporte. O cuarto 
piar ten que ser a educación e 
os servizos sociais. Unha edu-
cación de calidade con posi-
bilidades e boas instalacións, 
polo que levamos loitando 
estes catro anos e uns servi-
zos sociais que atendan ben 
á xente. Son os catros piares 
polos que pivota todo o noso 
eixe de goberno e que pivotou 
estes catro anos. Recalco que 
se non hai progreso económi-
co quedaría Melide estancado 
e para iso é absolutamente 
preciso que teñamos solo in-
dustrial, non poden chegar as 
empresas e decirlles que non 
se poden instalar por falta de 
solo industrial. 
- Que destacarías do voso 
equipo?
- J.P: Somos un equipo, pri-
meiro, con moita ilusión; se-
gundo, con moita capacidade 
de experiencia de goberno, 
levámolo demostrado dende 
hai anos facendo as dúas la-
bores que se lle pide os polí-
ticos, saber facer a oposición 
e saber facer goberno, e esa 
experiencia é o que pasa a ser 
a solución que necesita Meli-
de, estamos plenamente con-
vencidos. A parte diso, este 
equipo de goberno é xente 
que ten experiencia profesio-
nal e coñecen moi ben o mu-
nicipio. Un grupo de persoas 
que veñen á política a servir, 
non a servirse, aparte esta-
mos apoiados por un partido 
socialista que ten capacidade 
de influír en decisións estra-
téxicas.
- Cales consideras que 
son os problemas que se-
gue tendo a vila?
- J.P: Os principais proble-
mas que segue tendo a vila 
son problemas que viñan de 
atrás, problemas que esta-
mos arrastrando dende o ano 
2010, 2011 ou 2012. Son pro-
blemas  que teñen solucións 
complicadas pero que hai que 

abordalas con precisión, di-
cíao antes, necesitamos solo 
industrial. É inconcibible que 
haxa unha vila que dende o 
2010 estea agotado o solo 
industrial e que non se teña 
tomada ningunha medida ata 
que entramos nós no Gober-
no. Isto que quere dicir? Que 
se estiveron perdendo moitos 
anos para ter solo industrial, 
este Goberno e eu como con-
celleiro de urbanismo, abor-
damos decididamente iso e 
vámolo seguir abordando, 
será o eixo fundamental do 
noso próximo mandato.
 Outro problema im-
portantes é o saneamento do 
Río, problema que vén arras-
trado. Construír un polígono 
industrial sen saneamento 
é inconcebible. Os meliden-
ses levamos pagando dende 
o 2012, en canon de auga,  á 
Xunta de Galicia 1.600.000 
euros, dos cales non investi-
ron en Melide nin un terzo. 
Onde están investindo os no-
sos cartos que pagamos para 
inversións en saneamento? 
Onde inverte a xunta os fon-
dos europeos que chegan para 
a mellora do saneamento. Ne-
cesitamos que se invertan en 
Melide, por iso levamos pa-
gados un millón seiscentos e 
soamente non chegaron a in-
verter un terzo. O saneamen-
to e o polígono industrial son 
un dos problemas fundamen-
tais da vila.
- De non gañar con maio-
ría, contempla a posibili-
dade de volver pactar con 
outro partido?
- J.P: O Partido Socialista, 
na candidatura que vou en-
cabezar contemplamos gañar 
as seleccións e gobernar ga-
ñando as eleccións, evidente-
mente as circunstancias dirán 
o que hai que facer e a conti-
nuación haberá que facer o 
que sexa mellor para Melide, 
ao igual que o fixemos nestes 
4 anos, pero agora mesmo 
nós temos proxecto, equipo 
e ideas para gobernar Melide 
en solitario. Non obstante, as 
circunstancias despois dirán 
o que temos que facer pero 
sempre vamos facer como 
fixemos estes catro anos, que 
é o mellor para Melide.
- Durante estes anos for-
mando parte do Gober-
no local, considera sufi-
ciente a colaboración por 

parte da Deputación, a 
Xunta de Galicia e o Go-
berno do Estado?
- J.P: A Deputación si, as ci-
fras son claras, inverteu nestes 
catro anos 5,5 millóns de eu-
ros para obras, para servizos 
sociais e para gasto corrente. 
Isto pódese comparar con 
cando gobernaba o Partido 
Popular que non recibiamos 
nin e metade. Non obstante, 
non só os recibe Melide, recí-
beno todos os concellos, a de-
putación estivo, sen dubida, o 
lado do municipio.
 Con respecto ó Go-
berno central non hai máis 
que ver a inversión que es-
tán facendo na A-54, que xa 
ten un horizonte de remate. 
Tamén todas as decisións que 
esta tomando, que son a nivel 
de estado pero están a influír 
directamente a Melide como 
becas, a suba das pensións, 
etc. Ademais, o Goberno cen-
tral apoiaranos sen dúbida 
para que Melide teña polígo-
no industrial, en canto teña-
mos reclasificado o solo.
 Con respecto á Xunta 
o único que tivemos foi: dene-
garnos subvencións, as cales 
temos dereito e que si se con-
ceden a outros moitos con-
cellos, e multas. Multas por 
algo do que non temos culpa, 
neste caso de 240.000 euros. 
Se o comparamos con cando 
estaba a gobernar aquí o Par-
tido Popular, non lles chega-
ron a meter en 8 anos case nin 
30.000 euros en multas. Por 
o cal a persecución da Xunta 
a Melide non é que non nos 
axudara, que as inversións 
foron mínimas, hai que ver 
como están os colexios, as 
reclamacións que se están fa-
cendo dos colexios dende fai 
moitos anos, patio cuberto, 
arranxar o tellado, as insta-
lacións. Non é que non nos 
apoiarán, é que nos estiveron 
poñendo paus nas rodas in-
tentando cosernos a multas 
para intentar bloquear a ac-
ción de goberno, iso o conce-
llo de Melide teno que saber.
- Se gañades a seleccións 
como ver a Melide dentro 
de tres ou catro anos?
- J.P: Dentro de catro anos 
vexo a Melide moito mellor 
do que está agora. A vila ten 
futuro e unha situación estra-
téxica e con moito potencial 
que aproveitar.

8 Eleccións Municipais 2023
“BNG: ilusión, experiencia e traballo á disposición dos veciños”

Iván, Suso e Alba candidatos polo BNG no concello melidá. / Foto: BNG Melide

- Que motivou a decisión 
de presentarvos como 
cabezas de lista ás elec-
cións municipais?
- Alba López Regueiro, 
Suso Pereira López e 
Iván Combo López: Te-
mos claro que Melide precisa 
un cambio para positivo, pois 
o noso concello leva dende o 
2011 nunha situación degra-
dante. Nós temos o respaldo 
do BNG de Melide e iso para 
nós é motivo de orgullo. En 
efecto, todas as persoas que 
compoñemos a candidatu-
ra do BNG estamos unidas e 
con forza para poder mudar a 
política local, comezando por 
escoitar a veciñanza e pórlle 
unha solución inmediata aos 
seus problemas.
- Porque a vosa é a me-
llora candidatura para o 
Concello de Melide? 
- A.L, S.P e I.C: Sexamos 
goberno ou oposición, no 
presente imos ter a obriga co 
pobo de Melide de ser áxiles 
nas nosas accións e argu-
mentacións. Somos persoas 
que combinamos xuventu-
de e experiencia, pero ante 
todo somos compatibles para 
exercer o traballo político que 
Melide se merece. Ao mesmo 
tempo, desvelamos a nosa 
aposta cara o futuro: onde lle 
hai que dar paso á xente nova 
que loita por mellorar no seu 
día a día individual e colecti-
vamente.
 Dicir tamén que a 
nosa candidatura é herdeira 
da ilusión e forza das persoas 

que encabezaron por pri-
meira vez a candidatura do 
BNG de Melide, en 1995. So-
mos parte de toda esa xente 
do noso pobo que leva anos 
a ver como os concellos da 
contorna melloran, mentres 
a nosa queda atrás. Xente do 
rural que vemos como as no-
sas aldeas sofren un masivo 
abandono polo éxodo. Somos 
persoas moi diferentes que 
representan todos os secto-
res da sociedade, pero unidas 
pola idea de traballar por e 
para Melide, porque Melide 
Merece Máis.
- Cales serían as primei-
ras accións nas que vos 
centrariades se alcanza-
des a Alcaldía?
- A.L, S.P e I.C: 1ª, a eli-
minación do posto de xefe 
de gabinete e con eses cartos 
contratar unha psicóloga que 
estaría a disposición dos cen-
tros educativos da vila e dos 
veciños a custe cero. 
 2ª, a adquisición 
dunha vivenda no pobo que 
fose para uso gratuíto en caso 
de emerxencia dun veciño 
por incendio da súa vivenda, 
por situación de violencia 
machista ou por calquera ou-
tro motivo grave.
 3ª, o inicio das xes-
tións para ampliación da re-
sidencia actual ou comezar a 
construír outra nova.
 4ª, a dotación de 
transporte público entre o ru-
ral e o centro da vila polo me-
nos unha vez á semana e con 
fin último de trasladar aos 

veciños ao centro médico e a 
facer a compra.
 E, 5ª, a redución de 
salarios de alcalde, tenente al-
calde e concelleiros e, con esa 
redución, aumentar o servizo 
de atención a domicilio.
- Cal considerades que é 
o principal problema que 
ten o concello?
- A.L, S.P e I.C: Ao noso 
entender, a principal eiva é 
a falta de fluidez na xestión. 
Gobernar a gusto de todas é 
imposible, pero ao menos que 
se executen os trámites bá-
sicos. Levamos acumulados 
uns tres mandatos onde se 
destaca a torpeza na falta de 
decisións clave, onde as lici-
tacións nunca se formalizan, 
etc. E por se fóra pouco, nes-
tes catro últimos anos é como 
se iso fose a máis. A nosa lista 
está pensada para poñerlle 
remedio a esta atípica xestión. 
Por iso, hai unha aposta clara 
cara persoas con experiencia 
na xestión noutros ámbitos, 
con capacidade imaxinativa 
demostrada, con capacidade 
de comunicación para se que 
deixe sempre a Melide no lu-
gar que realmente se merece.
- Un dos grandes proble-
mas é a falta de solo in-
dustrial na vila, contem-
plades algunha medida?
- A.L, S.P e I.C: A dispoñi-
bilidade de solo industrial 
é unha cuestión primordial 
para Melide. Non é admisible 
que non se teña avanzado nun 
proxecto tan necesario e que 
sexa motivo de controversia 
política entre goberno e opo-
sición. Ao tratarse dunha ini-
ciativa de enorme calado hai 
que buscar un consenso entre 
todos. Aí o sector empresarial 
tamén ten moito que opinar. 
 É de sentido común, 
o primeiro que habería que 
facer é sentarse todos os entes 
e axentes implicados para de-
finir unha estratexia conxun-
ta. A partir de aí, empezar un 
plan de traballo que permita 
lograr un entendemento e 
buscar a máxima financiación 
pública para facelo viable. Aí, 
o rol da Alcaldía será trans-
cendental. Un alcalde desco-
nectado da engrenaxe política 
e institucional pouco poderá 
facer. Digamos que “a bo en-
tendedor poucas palabras”.
- E para o Río Furelos?
- A.L, S.P e I.C: O que está 

a acontecer co río Furelos é 
un total atentado ecolóxico e 
sanitario. Se abrimos un dos 
xornais galegos e procuramos 
dentro del Río Furelos; so-
mos quen de encontrar, entre 
os anos 2023 e 2015, máis de 
50 noticias, dende vertedu-
ras a análises que certifican 
a mala calidade da auga. Po-
rén, o concello e a conselleira 
de medio ambiente seguen 
calados ante un problema 
tan grave. O BNG foi a única 
formación política que deu 
voz ao que está a suceder, rei-
vindicando unha depuradora 
para o polígono da Madanela 
e trasladando ao Parlamen-
to o problema dos vertidos 
procedentes do polígono. O 
primeiro que se debería facer 
e pedir explicacións a Medio 
Ambiente e o segundo escoi-
tar aos troiteiros de Melide 
que levan anos denuncian-
do esta situación, así como 
limpando o río xunto outras 
asociacións melidás. Dende o 
goberno hai que buscar solu-
cións reais.
- De non gañar con maio-
ría, contemplades a posi-
bilidade de pacto con ou-
tra formación?
- A.L, S.P e I.C: O BNG será 
leal aos seus principios ideo-
lóxicos, polo que de darse a 
posibilidade non pactará co 
PP nin con calquera conce-
lleiro minimamente sospei-
toso de “flirtrear” coa dereita.
- Que opinades do pacto 
de fai catros anos?
- A.L, S.P e I.C: Calquera 
partido debe ser responsable 
das súas decisións. Un pacto 
feito en base a diferenzas sa-
lariais entre as tenentes de 
alcalde é moi clarificador de 
intereses persoais que se de-
berían erradicar da vida polí-
tica.
- Como valorades o la-
bor do Goberno formado 
desta última lexislatura? 
- A.L, S.P e I.C: Conside-
ramos que non hai auga que 
lave a súa incompetencia no 
goberno. Son os primeiros 
que falan de transparencia 
mentres enchen os seus pe-
tos. Todo o que criticaron dos 
outros partidos estano a facer 
e das súas propostas non ve-
mos nin o 10%. Dixeron que 
ían abrir a piscina mais esta 
segue pechada, dixeron que 
ían apoiar a cultura local mais 

despois suprímena a última 
hora dos concertos do San 
Roque, dixeron que ían es-
coitar a mocidade pero esta 
segue esquecida nun recun-
cho do pobo, dixeron que ían 
dar becas para axudar ao es-
tudantado melidá e seguimos 
esperando por elas, dixeron 
que ían facer unha interven-
ción integral da praia fluvial 
mais seguimos acordando 
con noticias de verteduras, 
dixeron que ían favorecer o 
tecido empresarial de Melide 
pero traballan niso segundo 
conveña ao interese persoal 
ou non, dixeron que ían fa-
cer tantas cousas que a día de 
hoxe seguen inexistentes que 
xa non hai quen crea nada das 
súas palabras. 
- Se gañades as eleccións 
e conseguides a Alcaldía, 
como vai ser o Melide de 
dentro de tres ou catro 
anos?
- A.L, S.P e I.C: Un concello 
que se preocupe pola calida-
de de vida dos seus veciños, 
porque nos traballamos por 
e para Melide. Un Melide 
ecolóxico onde a nosa xente 
poida desfrutar da marabi-
llosa natureza que temos. Un 
Melide no que se respecten e 
coiden os monumentos histó-
ricos. Un Melide onde poder 
traballar. Un Melide máis so-
cial, que apoie as persoas en 
risco de exclusión. Un Melide 
onde as parroquias e a vila 
teñan unha harmonización 
real, conseguindo unha repo-
boación das nosas aldeas. Un 
Melide onde a mocidade sexa 
escoitada e teña maiores fa-
cilidade para poder formarse 
nos seus estudos académicos. 
Un Melide con terreo indus-
trial, co fin de que empresas 
foráneas e locais se instalen 
no noso concello creando 
emprego. E sobre todo un 
Melide con unha depurado-
ra e libre de verteduras no 
Río Furelos. En conclusión 
un Melide onde se viva moito 
mellor, porque está claro que 
onde goberna o BNG mellora 
a vida.
- Algunha proposta ou 
suxestión que queirades 
engadir?
- A.L, S.P e I.C: Si, dende 
aquí convidamos a ASETEM 
que organice un debate coas 
distintas forzas políticas. O 
BNG estará presente.

10 Eleccións Municipais 2023
“O noso proxecto ten como eixos as políticas sociais e facilitar o emprendemento”

José Ángel Penas, candidato do BNG no concello de Toques. / Foto: J.A Penas

- Que te motivou a deci-
dir volverse presentar 
como candidato á Alcal-
día do Concello de To-
ques?
- José Ángel Penas: Con-
sidero que o noso proxecto 
non está rematado, funda-
mentalmente polo feito de 
que estivemos durante os 
últimos 8 anos nun goberno 
en coalición onde evidente-
mente existen importantes 
diferenzas en canto as prio-
ridades e en canto ós obxec-
tivos a alcanzar en diferentes 
materias. Por iso é impor-
tante alcanzar a maioría su-
ficiente para que durante os 
próximos 4 anos poidamos, 
sen ataduras, levar a cabo o 
proxecto integral que temos 
en mente e que, en moitos 
dos seus aspectos, non pui-
demos levar a cabo durante 
estas dúas lexislaturas.
- Por que dirías que eres 
o mellor candidato á al-
caldía de Toques? 
- J.P: Non se trata de ser 
o mellor, trátase de ter un 
proxecto global e integrador 
para o noso Concello que 
poña como eixos nucleares 
as políticas sociais para a 
nosa xente maior e facilitar 
o emprendemento e a activi-
dade económica para que a 
xente nova da nosa zona poi-
da quedar a vivir en Toques 
e non teña que emigrar ás 
grandes cidades.
 A nosa candidatura 
une experiencia e gañas de 
traballar por Toques a partes 

iguais e temos moi claro o 
que precisa o noso Concello 
para que sexa atractivo coa 
finalidade de manter e atraer 
poboación.
 Xa demostramos 
nestes últimos 2 anos as me-
lloras implantadas como por 
exemplo, a atención tempe-
rá para nenos de 0-6 anos, 
melloras no servizo de de-
pendencia ca prestación de 
camas ortopédicas e novos 
servizos de podoloxía, mello-
ra nas actividades extraesco-
lares no colexio, etc.
- Cales son os piares fun-
damentais do voso pro-
grama electoral?
- J.P: Como xa comentei, 
os piares fundamentais do 
noso programa electoral son, 
por un lado, a potenciación 
en termos de calidade e efi-
ciencia dos servizos sociais e 
asistenciais para as persoas 
maiores, a mellora das insta-
lacións do CEIP do Concello 
e das instalacións deporti-
vas para os nenos e a xente 
moza e o desenvolvemento 
de políticas activas que xe-
ren o suficiente dinamismo 
económico e empresarial co 
obxectivo de fixar poboación 
e facer de Toques un lugar de 
privilexio para poder desen-
rolar un proxecto de vida. 
 A partires destes 
eixos, poder consumar un 
proxecto global de pobo que 
sexa o suficientemente atrac-
tivo para evitar o despoboa-
mento e que teña un alto ín-
dice de calidade de vida para 

a nosa poboación.
- Que destacariades do 
voso equipo para estas 
eleccións municipais?
- J. A: Non me gusta falar 
ou calificar ó noso equipo de 
traballo. Dende o noso gru-
po preferimos actuar, facer 
e calar. Creo que a xente xa 
sabe cales son as nosas cre-
denciais. Xa demostramos 
con feitos e con realidades 
palpables, dentro de certas 
limitacións inherentes a todo 
pacto, do que somos capaces 
de facer por Toques. 
- Cales consideras que 
son os principais proble-
mas que ten o concello 
e que solucións propós 
para os mesmos?
- J.P: Evidentemente, o noso 
maior problema é a despo-
boación e o envellecemento 
da nosa poboación. Son dúas 
cuestións que van aparella-
das e cuxa única solución 
radica en atraer xente que 
poida vivir e desenrolar o seu 
proxecto vital en Toques e en 
evitar que a nosa mocidade 
teña que emigrar. Cómo se 
fai iso? Dende o noso grupo 
municipal, temos claro que a 
prioridade nese senso debe 
ser apostar polas novas tec-
noloxías (alta capacidade de 
acceso a Internet, instala-
ción de fibra na maior par-
te do Concello,...) e por ser 
capaces de xerar un solo in-
dustrial pequeno pero o su-
ficientemente eficiente para 
dinamizar a nosa economía 
e posibilitar a consolidación 
dos postos de traballo exis-
tentes e a creación de novos 
postos de traballo. Con ese 
obxectivo, xa se está a traba-
llar dende o Concello en mo-
dernizar e modificar o noso 
PXOM co obxectivo de crear 
solo industrial e parcelas ur-
banas para poder construír 
casas para a xente nova.
- Que balance fai da súa 
labor como alcalde no 
Concello de Toques du-
rante estes anos?
- J.P: Como xa dixen, non 
me gusta nada calificar a 
miña labor. Para iso está a 
xente e a veciñanza de To-
ques. O día 28 de maio te-
remos a nosa nota polo que 
fixemos durante estes 4 anos 
e cal é o papel que nos próxi-
mos nos asigna de cara ó fu-
turo a cidadanía a través do 

seu voto.
- Nun municipio como 
Toques un dos grandes 
problemas é a perda 
de poboación, contem-
plades algunha medida 
para reverter esta situa-
ción?
- J.P: Como xa dixen, non 
existen medidas milagre. 
Trátase de facer un proxecto 
integral que atraia á xente e 
que abarca moitísimas cues-
tións. A xente non se trasla-
da a vivir a un pobo por unha 
cuestión determinada, trá-
tase de construír un modelo 
de pobo que dé satisfacción 
á maioría das demandas que 
reclaman ós cidadáns hoxe 
en día, é dicir, trátase de que 
existen postos de traballo de 
calidade (preferentemente 
no mundo da industria ou 
de fabricas), trátase de que 
existen servizos públicos de 
certa calidade, trátase de que 
se ofreza un acceso seguro e 
rápido ás novas tecnoloxías 
(para poder, por exemplo, te-
letraballar), trátase de arbi-
trar medidas de conciliación 
familiar para poder atender 
ós nenos, trátase de que exis-
tan instalacións deportivas e 
foros culturais,... En defini-
tiva, trátase de ter claro que 
Toques precisa dun proxecto 
de futuro integral que só se 
pode facer sen ningún tipo 
de ataduras.
- De non gañar con maio-
ría, contempla a posibili-
dade de pactar con outro 
partido? 
- J.P: Os pactos constitúen 
unha forma tan lexítima 
como excepcional de acceder 
ó goberno local. Considero 
que é unha fórmula válida 
que ten os seus pros e as súas 
contras pero tamén afirmo 
que, a día de hoxe, esa ventá 
está pechada para un grupo 
municipal tan consolida-
do como é o noso.  E s a 
etapa de pactos, que no noso 
Concello xa dura 16 anos, e 
auga pasada e hoxe en día só 
contemplo unha lexislatura 
con maioría suficiente para 
poder desenrolar de maneira 
completa un proxecto en po-
sitivo para o noso Concello.
- Dende a vosa posición 
no Goberno local, con-
siderades suficiente a 
colaboración dada por 
parte da Deputación da 

Coruña, a Xunta de Ga-
licia e o Goberno do Es-
tado?
- J.P: Para un concello coma 
o noso, a administración 
máis importante é a Depu-
tación da Coruña en canto o 
reparto dos fondos, xa que a 
maioría dos fondos dos que 
dispoñemos veñen dela.
 En segundo lugar, te-
mos a Xunta de Galicia, que 
a través de axudas coma o 
Plan marco, fondo de com-
pensación ambiental, axuda 
no fogar, e outras axudas, 
tamén son un importe aporte 
para a economía do concello.
 E finalmente está o 
Estado, que tamén nos repor-
ta algún ingreso de impostos 
recadados e algunha axuda 
como son os dous proxectos 
que fixemos do IDAE para a 
mellora da eficiencia enerxé-
tica do concello.
- Se gañades as eleccións 
e conseguides volver for-
mar Goberno, como vai 
ser o Toques de dentro 
de 3 ou 4 anos? 
- J.P: Evidentemente, o 
noso obxectivo non pode ser 
outro que reverter a actual 
situación de despoboamen-
to e conseguir que o noso 
Concello sexa atractivo e di-
námico para a xente nova, 
é dicir, que sexa un pobo 
onde se poida desenvolver 
un proxecto de vida global 
con servizos públicos de cali-
dade, con postos de traballo, 
con vivenda accesible e cun 
paraxe natural que debemos 
poñer aínda máis en valor. 
 En definitiva, gus-
taríanos deixar un Concello 
en crecemento, ó alza, aínda 
que custa moito traballo e 
sacrificio dadas as circuns-
tancias do noso concello. 
- Se vos apetece engadir 
algunha cuestión pode-
des facelo. 
- J.P: Esta última lexislatura 
que remata, tivo acontece-
mentos excepcionais ocasio-
nados en primeiro lugar pola 
pandemia e a continuación 
pola guerra de Ucraína que 
fixo que os custes se dispa-
ran. Estes sucesos ocasiona-
ron que houbese que cam-
biar a rutina de traballo e 
polo tanto tamén influíu na 
consecución do programa 
electoral plantexado fai catro 
anos.

“Toques precisa un cambio e só pode ir da man do Partido Popular”

Miguel Castro, candidato do Partido Popular en Toques. / Foto: Miguel Castro

- Que te motivou a de-
cidir presentarse como 
candidato á Alcaldía?
- Miguel Castro: Creo fir-
memente en que Toques pre-
cisa un cambio. Ese cambio 
só pode vir de man do Parti-
do Popular. Levamos moitos 
anos cun Toques totalmente 
paralizado en todos os aspec-
tos e é necesario mudar esta 
situación. É por iso que o PP 
ten que estar presente nas 
eleccións do vindeiro 28 de 
maio.
- Por que dirías que eres 
o mellor candidato?
- M.C: Foi froito dun consen-
so do meu equipo. Calque-
ra dos meus compañeiros e 
compañeiras sería un bo ca-
pitán para este barco. 
 Fun elixido polo meu 
equipo debido a que son un 
bo coñecedor deste munici-
pio, nacín, medrei e vivo en 
Toques. A miña empresa está 
en Toques, os meus amigos 
están aquí. Para gobernar 
unha vila é necesario ser un 
profundo coñecedor dela, e 
eu levo case 40 anos palpan-
do esta realidade; vendo as 
súas carencias e sendo cons-
ciente que existe outra ma-
neira de facer as cousas para 
mellorar a calidade de vida da 
miña veciñanza. 
- Cales son os piares fun-
damentais do voso pro-
grama electoral?
- M.C: A primeira prioridade 
de noso goberno será analizar 
o tecido industrial do conce-
llo. Manteremos conversas 

e xuntanzas de traballo con 
cada un dos sectores empre-
sariais e analizaremos punto 
por punto cales son as súas 
demandas administrativas. 
Temos que coñecer o pun-
to concreto no que se atopa 
o noso concello en materia 
industrial e cales son as súas 
demandas para ter unha 
maior proxección de negocio.
 Por outra parte, 
tamén queremos servir de 
vínculo directo entre os gan-
deiros e agricultores coas 
diferentes administracións 
públicas, axudando na par-
te xurídica, administrativa e 
económica. 
 Entre as nosas prio-
ridades tamén se atopa a 
posibilidade de xestionar un 
centro de día para os nosos 
maiores e para as familias 
que o necesiten. 
 No referente ao de-
porte e as actividades socio-
culturais imos facer unha 
aposta firme e sostible, xa 
que este sector é un dos máis 
abandonados polo goberno 
do bipartito de Toques. 
 Levaremos a cabo 
iniciativas para potenciar o 
sector turístico do noso Con-
cello, tan esquecido tamén 
polo goberno de Miguel Bu-
ján e José Ángel Penas. 
 Non esqueceremos 
tampouco a promoción e po-
tenciación das infraestrutu-
ras viarias xa que o Concello 
ten que estar ben comuni-
cado cos concellos veciños 
así como tamén entre as di-

ferentes parroquias. O noso 
obxectivo será estar sempre 
do lado da veciñanza, facendo 
unión entre todos os veciños 
do Concello de Toques.
- Que destacariades do 
voso equipo para estas 
eleccións municipais?
- M.C: Traballo e compromi-
so. Somos un equipo coñe-
cedor de todos os problemas 
que teñen os nosos veciños. 
Isto ten que cambiar. A veci-
ñanza do rural ten que ter as 
mesmas posibilidades que a 
que viven nas grandes urbes. 
 Temos unha riqueza 
paisaxística e cultural que te-
mos que aproveitar. Toques é 
un paraíso para vivir. Temos 
que darlle o valor que se me-
rece. 
 O meu equipo é cons-
ciente de todo isto, polo que é 
o primeiro paso para cambiar 
a situación; ser conscientes e 
ter as ferramentas para po-
der mudar a realidade na que 
hoxe viven os veciños e as ve-
ciñas de Toques. 
- Cales consideras que 
son os principais proble-
mas que ten o concello 
e que solucións propós 
para os mesmos?
- M.C: O despoboamento ru-
ral é un dos nosos principais 
problemas. É necesario facer 
de Toques un lugar idóneo 
para que os mozos e as mo-
zas se asenten e formen a 
súa vida aquí. Precisamos de 
máis industria, de mellores 
condicións que incrementen 
a calidade de vida dos nosos 
maiores e medidas de conci-
liación familiar.
 Por outra parte 
tamén é sumamente impor-
tante fixar as bases para ter 
un crecemento no ámbito do 
turismo. Contamos con pai-
saxes fermosas, temos casas 
deshabitadas e bo clima, te-
mos que potencialo.
 Tamén queremos 
poñer en marcha actividades 
para a terceira idade, sabe-
mos que Toques conta cunha 
poboación envellecida que 
ten poucas alternativas no 
Concello.
- Que balance fas da labor 
do BNG e o PSdG no Con-
cello de Toques durante 
esta lexislatura?
- M.C: Parálise. Non se en-
tende como en catro anos 
non foron capaces de poñer 

en marcha actividades para 
dinamizar a nosa vila. Ato-
pámonos cun concello total-
mente abandonado; non hai 
máis que ver cal é a situación 
de moitas pistas e de accesos 
nos que na súa maioría están 
intransitables. 
 Trátase dun concello 
que está totalmente paraliza-
do, que é incapaz de xestionar 
e resolver os problemas da 
veciñanza no seu día a día. 
 Nun municipio como 
Toques un dos grandes pro-
blemas é a perda de poboa-
ción, contemplades algunha 
medida para reverter esta si-
tuación?
 É algo que nos ten 
preocupados e para iso temos 
que optimizar mellor os no-
sos recursos para poder darlle 
aos veciños opcións de futuro 
e mellor calidade de vida. 
 Para iso, temos que 
conseguir unha zona indus-
trial para poder crear novos 
emprendementos. 
 Este bipartito non 
fixo nada, en cambio vexo 
concellos veciños como Friol, 
Touro ou Curtis, que si crea-
ron solo industrial. Este as-
pecto axúdaos a fixar poboa-
ción. É preciso crear emprego 
para frear o despoboamento 
do rural. 
 Dende o PP vemos 
unha clara necesidade de po-
tenciar o Camiño Primitivo 
para poder crear aí un nicho 
de mercado. Dende o punto 
de vista cultural crearemos 
actividades socioculturais e 
deportivas para que os veci-
ños e veciñas non se teñan 
que desprazar a outros con-
cellos lindeiros para poder 
gozar do seu tempo de ocio.
- De non gañar con maio-
ría, contemplades a po-
sibilidade de pactar con 
outro partido? 
- M.C: A nosa aposta é gañar 
as eleccións sen necesidade 
de establecer acordos con 
outras formacións políticas. 
O PP non ten establecido un 
pacto postelectoral como si 
sabemos que o fan outros 
partidos. Estamos convenci-
dos de que somos a única al-
ternativa útil para o Concello 
de Toques e a historia avála-
nos como tal. 
 Se non chegamos a 
acadar esa maioría teremos 
que sentarnos a analizar as 

circunstancias e a tomar deci-
sións, iso sí, sempre fieis aos 
nosos principios e sen traspa-
sar certas liñas que para nós 
son innegociables, como a 
política económica do Conce-
llo, as políticas sociais, a aus-
teridade, etc.. 
 Poñeremos sempre 
en primeira fila o benestar da 
veciñanza, de ser así e chegar 
a pactos coherentes con ou-
tras formacións teríamos que 
analizar a situación e ver se é 
viable establecer pactos. 
- Considerades suficien-
te a colaboración dada 
por parte da Deputación, 
a Xunta e o Goberno do 
Estado?
- M.C: O Plan Único da De-
putación para o noso concello 
non foi todo o satisfactorio 
que debería de ser. Un conce-
llo como noso precisa moito 
dunha serie de inversións e 
de recursos que este goberno 
da Deputación non executou. 
 A aportación da De-
putación para o noso concello 
baixou, esta redución tradú-
cese en perdas importantes 
económicas que repercute na 
calidade de vida dos veciños. 
Esta institución devolve os 
cartos dos impostos da veci-
ñanza de Toques, nin máis 
nin menos. O mesmo aconte-
ce co goberno do Estado.
 No que corresponde 
á Xunta de Galicia, conside-
ro que apoia no que pode. 
Está presente en diferentes 
plans, axudas, subvencións, 
etc. Non nos parece que sexa 
unha contía elevada, pero 
para que a Xunta invista en 
Toques é necesario mostrar-
lles proxectos, ideas e inicia-
tivas. Reitero, o goberno de 
BNG-PSOE ten o goberno 
municipal totalmente parali-
zado. 
 É unha mágoa que 
aos nosos gobernantes non 
se lles coñeza nin na Xunta 
nin na Deputación, xa que en 
ningún momento petaron á 
porta da institución provin-
cial nin autonómico. 
 Un bo alcalde ten que 
conseguir fondos de todas as 
administracións independen-
te da cor política, está claro 
que os fondos se conseguen 
presentando propostas e 
proxectos e diso o goberno lo-
cal de Toques non ten moita 
idea.

“Imos ás eleccións cos obxectivos que permitirán mellorar a vida da veciñanza”

Miguel Ángel Buján, candidato á Alcaldía de Toques. / Foto: PSdG Toques

- Que motivación te le-
vou a volverte presentar 
como candidato ás elec-
cións municipais?
- Miguel Ángel Buján: 
Fun alcalde do Concello en 
varias ocasións e nos dous 
primeiros anos desta lexis-
latura que agora remata e no 
PSOE de Toques, estamos 
na tarefa de seguir aportan-
do, cumprir un programa en 
favor da veciñanza, repre-
sentando e defendendo uns 
valores socialistas que están 
vixentes cada día máis, que 
axudan á xente e fannos a to-
dos un pouco máis iguais.
- Por que dirías que é o 
mellor candidato á Al-
caldía?
- M.B: Son un candidato 
máis que se presenta á Alcal-
día. O que quero  ser é mellor 
persoa cada día. Todos poden 
ser bos candidatos sempre e 
cando a súa prioridade sexa 
o servizo público e o respecto 
pola institución e pola xente.
- Cales son os puntos for-
tes do voso programa 
electoral?
- M.B: Imos a estas eleccións 
cun programa e propostas 
moi concretas. Obxectivos 
que permitirán unha mello-
ra substancial no concello 
e consecuentemente na ve-
ciñanza. Melloraremos os 
servizos (atención á terceira 
idade, cultura, deportes, etc) 
que o PSdG de Toques puxo 
en marcha en tempos pasa-
dos e están moi presentes na 
vida cotiá da xente pero si 

que nos comprometemos en 
firme a: 
 Adquirir o espazo do 
entorno de San Antolín e a 
súa posta en valor. Mellorare-
mos un espazo e un entorno 
que é único en Galicia. Ha de 
ser un centro atractivo para 
o turismo, para os amantes 
da arte, do sendeirismo. Será 
bo para Toques. Atraerá visi-
tantes e reafirmará o que nós 
pensamos: O lugar máis im-
portante do concello, quizais 
da comarca.
 Outro compromiso 
que levaremos a cabo é a me-
llora da estrada provincial CP 
4604, a principal vía de co-
municación do concello. Será 
ampliada cun segundo carril 
dende Insua ata a Carreira 
eliminando tramos moi len-
tos e perigosos, especialmen-
te a costa da Gramela.
 Queremos a modi-
ficación puntual do PXOM 
de Toques. A veciñanza ten 
moitos atrancos por mor da 
actual configuración, e con-
secuentemente imos solicitar 
un plan específico para toda 
a zona de Rede Natura.
 Crearemos una ofi-
cina  exclusiva do rural. Pre-
cisamos máis servizos de 
atención ó sector primario, 
información e axuda para a 
mellora das explotacións, en 
tódolos eidos. A xente cada 
día ten máis dificultade para 
a xestión diaria, máis depen-
dencia de terceiros. Atende-
remos, con profesionais, tó-
dalas demandas precisas.

 Imos poñer en mar-
cha o proceso de concentra-
ción parcelaria, tanto pública 
como de forma privada entre 
propietarios. Fomentaremos 
esta opción. As explotacións 
gandeiras precisan ampliar 
e mellorar a súa base territo-
rial.
 En tódalas vías mu-
nicipais que sexan obxecto 
de mellora han de levar o 
sobreancho correspondente 
e necesario para mellorar o 
tránsito, xa que as máquinas 
cada día son máis grandes e 
precisan un maior espazo. 
 Na vindeira lexisla-
tura comprometémonos a 
poñer en marcha actuacións 
integrais de saneamento en 
distintos lugares das parro-
quias. Eempezaremos por 
Vilamor, Escola ata Irago.
 O Concello poñerá os 
medios posibles para a cesión 
total do inmoble da antigua 
cámara agraria (actualmen-
te de titularidade da Xunta) 
para poder darlle unha utili-
dade pública e crear un espa-
zo atractivo.
 Potenciaremos e 
dinamizaremos o Camiño 
Primitivo ao seu paso polo 
concello creando unha senda 
para os camiñantes.
- Que destacariades do 
voso equipo para estas 
eleccións municipais?
- M.B: O equipo que nos pre-
sentamos a estas eleccións 
somos xente de ben, veciños 
e veciñas de Toques, sin con-
dicionantes nin condicións, 
cun espírito construtivo e de 
compromisos, sin egos nin 
intereses persoais, con gañas 
de traballar, é o ideal para un 
Toques máis estable.
- Coméntanos os princi-
pais problemas que ten 
o municipio e que solu-
cións propoñedes dende 
a vosa agrupación: 
- M.B: O envellecemento da 
poboación e a falta de relevo 
xeracional son un dos princi-
pais  problemas. Ademais da 
necesidade de moitos e moi-
tas veciñas de buscar outras 
alternativas fóra do concello.
 Se somos quen de 
crear un municipio atractivo, 
ilusionante con posibilida-
des reais dunha vida digna, 
esta problemática tenderá a 
reverterse. Faremos un plan 
específico de recuperación 

de vivendas, con axudas mu-
nicipais para a súa habita-
bilidade e poder dispor dun 
mercado de alugueiro.
 Como dixen antes,o 
sector primario é fundamen-
tal, temos que poñer en mar-
cha tódalas medidas posibles 
para potenciar e dinamizar o 
rural. 
 Queremos que todos 
os problemas endémicos que 
o concello arrastra teñan re-
medio e isto, depende de to-
dos nós. 
- Que balance fai do seu 
traballo como alcalde de 
Toques?
- M.B:  Nesta lexistatura que 
está a piques de rematar, o 
PSdG ostentou a Alcaldía 
os dous primeiros anos, sen 
dúbida os máis difíciles e 
complicados para todos. A 
pandemia fixo que muda-
ran obxectivos e tivemos que 
centrarnos todos en saír para 
adiante. A pesares de tódalas 
dificultades e grazas ó com-
promiso de moitos, saímos. 
Estou satisfeito do labor feito 
durante ese tempo que fun 
alcalde, e os proxectos pen-
dentes seguen en pé.
- Nun municipio como 
Toques, un dos grandes 
problemas é a perda de 
poboación, levades al-
gunha medida encami-
ñada a reverter esta si-
tuación?
- M.B: Efectivamente un dos 
grandes problemas como 
dixemos moitas veces é a 
perda de poboación e  a falta 
de relevo xeracional. Como 
dixen antes, se somos quen 
de crear un concello atracti-
vo con bos servizos públicos 
e boa calidade de vida, estou 
seguro de que esta tenden-
cia mudará. A vida no rural 
pode e ha de ser productiva e 
atractiva como calquera ou-
tra. Moita xente nova estará 
ou retornará para vivir e ser 
veciño  ou veciña de Toques. 
Xurdirán novos empren-
dedores, con novas ideas e 
iniciativas para aproveitar o 
enorme potencial que o con-
cello ten.
- De non gañar con maio-
ría, contempla a posibi-
lidade de volver pactar 
con outro partido?
- M.B: Gustaríame que a 
nova corporación municipal 
tivese a suficiente altura de 

miras e xenerosidade para 
que tódolos grupos que te-
ñan representación fósemos 
quen de ter uns obxectivos 
comúns, priorizando as ac-
tuacións necesarias, co diálo-
go suficiente e a colaboración 
necesaria. Creo que, na me-
dida correspondente, todos 
os grupos deberían de formar 
parte do goberno municipal. 
Sería unha boa maneira de 
participación veciñal, elimi-
nando os personalismos e as 
decisións non consensuadas 
que non sempre son acer-
tadas. Sen dúbida ofrecería 
confianza a veciñanza.
- Considerades suficien-
te a colaboración dada 
por parte das Adminis-
tracións estatais, auto-
nómicas e provinciais?
- M.B: Hai un dato irrefu-
table: máis do oitenta por 
cento dos investimentos 
municipais foron axudas 
da Deputación Provincial, 
que nestes catro anos puxo 
a disposición dos concellos 
fondos extraordinarios para 
axudar na crise da pande-
mia e o mesmo tempo mater 
os fondos do plan de obras e 
servizos.
 Con respecto a Xunta 
é necesario que incremente 
a participación no fondo de 
cooperación municipal, que 
se mantén nos mesmos ter-
mos dende hai moito tem-
po. Por outra banda, outro 
problema serio de financia-
mento por parte da Xunta é 
a participación cos concellos 
para os programas de servi-
zos sociais, especialmente no 
servizo de axuda a domicilio 
(o financiamento deste servi-
zo non chega nin ao 50% ).
 A nivel estatal o Con-
cello recibiu fondos do estado 
para a mellora do alumeado 
público. Como expoñemos 
no noso programa electoral 
optaremos a fondos Next Ge-
neracion para a actuación en 
San Antolín.
- Se gañades as eleccións, 
como vai ser o Toques de 
dentro duns anos?
- M.B: Sexa cal sexa o gober-
no municipal de Toques que 
saia das urnas dentro de ca-
tro anos imos ter un concello 
mellor, máis optimista, con 
máis xente, mais empren-
dedores, mellor calidade de 
vida, mais participativo.

“O noso equipo pódese caracterizar por gobernar para todos e 
todas as veciñas de Santiso, independentemente da súa ideoloxía”

- Que te motivou a deci-
dir volverse presentar 
como candidato á Alcal-
día do Concello de San-
tiso?
- Manuel Adán: Ao final 
os motivos para presentar-
se sempre son varios pero 
o principal é que pretendes 
rematar un traballo que se 
comezou hai dúas lexisla-
turas, tampouco sei cando 
se vai poder dicir que está 
rematado pero polo menos 
cando ves que se están fa-
cendo cousas e quedan ou-
tras aínda por facer. É dicir, 
seguir facendo cousas para 
darlle forma á idea que ti tes 
de Concello. 
- Por que dirías que es o 
mellor candidato?
- M.A: Eu non diría que son 
o mellor candidato. Quen 
o ten que dicir é a veciñan-
za de Santiso cando vaian a 
votar o vindeiro 28 de maio, 
eu non o vou digo que sexa 
o mellor. 
 Se tivera que dicir 
algo é que o noso equipo 
se pode caracterizar por 
gobernar para todos e to-
das, independentemente de 
quen sexa e de como pen-
se. Ademais, temos moita 
proximidade coa veciñanza 
e intentamos, na medida 
do posible, solucionar os 
problemas que lles poden ir 
xurdindo.

 - Cales son os puntos 
básicos do voso progra-
ma electoral?
- M.B:  Diría que seguir 
na liña que estamos traba-
llando. Dende o Concello 
nestes anos fomos quen de 
mellorar moito nos servizos 
e infraestruturas nas da Ad-
ministración municipal. Ba-
sicamente temos que seguir 
dándolle un empuxe a estas 
dúas cuestións porque é o 
que a veciñanza demanda a 
diario e onde temos que es-
tar como prioridade. 
- A infancia foi un punto 
importante nesta últi-
ma lexislatura. 
- M.A: Si, por suposto. A 
isto tamén facía referencia 
ao falar do incremento de 
servizos, non son competen-
cia do Concello pero si son 
servizos polos que nós apos-
tamos e que cremos que po-
den contribuír a dinamizar 
Santiso, incluso asentar po-
boación e a crear circuítos 
de negocio. Nós sempre in-
tentamos traballar con pro-
dutos locais, habendo unha 
escola aberta sempre hai 
máis servizos nas proximi-
dades e toda esta promoción 
deriva en que estes servizos 
se poidan manter. 
- Que destacarías do 
equipo que formades a 
lista do BNG en Santiso?
- M.A: Se algo tivera que di-

cir deles é o compromiso co 
concello así como a ilusión. 
- Toca facer balance da 
túa labor na Alcaldía 
nestes anos. 
- M.A: Volvo un pouco ao 
de antes, que vou dicir eu, 
pero creo que o axeitado é 
esperar ao día 28 e a veci-
ñanza fará o balance. 
- Cales consideras que 
son os problemas de 
Santiso que aínda non 
se conseguiron solucio-
nar e como pretendes 
facelo nos vindeiros 
anos se gañades as elec-
cións? 
- M.A: Hai unha cousa pola 
que xa quixemos apostar 
nestes últimos catro anos 
pero que polo momento non 
foi posible a pesares de estar 
dando pasos cara adiante e 
seguilo facendo, a creación 
dun polígono industrial en 
Santiso. Teño a esperanza 
de que o logremos para a 
vindeira lexislatura. Nós es-
tivemos coas dúas Adminis-
tracións competentes neste 
eido, a Xunta de Galicia e 
o Goberno central, xa que 
todo o mundo ten claro que 
este proxecto de creación 
dun polígono industrial é 
algo que está fóra das nosas 
capacidades, tanto econó-
mica como de competen-
cias, como Concello. Tendo 
en conta a boa localización 
que ten, xa que está xusto 
nunha das saídas da Auto-
vía que une Lugo e Santiago, 
como a necesidade que hai 
na comarca de novo terreo 
industrial penso que o po-
deremos lograr, nós dende 
logo imos apostar moi forte 
por este proxecto, ao igual 
que o vimos facendo nestes 
anos, seguiremos traballan-
do para que se faga realida-
de. 
- Falabas de que esti-
vestes dando pasos, pó-
desnos contar un pouco 
máis. 
- M.A: Ata que non haxa 
concrecións non podemos 
avanzar nada porque pro-
mesas si que escoitamos 
pero claro se ao final non 
se traducen en feitos a cou-
sa queda en nada. É certo 
que nestes proxecto a con-

creción sempre é lenta pero 
bueno polo momento non a 
temos. 
- Santiso, ao igual que 
outros municipios ru-
rais sofre un problema 
de perda de poboación, 
contemplades algunha 
medida neste aspecto?
- M.A: Si que é un dos pro-
blemas existentes na actua-
lidade pero tamén entendo 
que non é algo que sexa po-
sible solucionalo soamente 
dende o Goberno local. Nós 
contemplamos medidas na 
liña que falamos ao princi-
pio, dotar de servizos á ve-
ciñanza do concello porque 
isto sempre contribúe a que 
a xente se poida quedar a 
vivir aquí e que veñan ou-
tras persoas a instalarse en 
Santiso. Outro tema do que 
falabamos, o propio polí-
gono tamén é un proxecto 
que pode axudar a reverter 
esta situación e de feito, nós 
así esperamos que sexa por 
iso dicimos que imos apos-
tar moi forte para que sexa 
unha realidade. 
- Outra das problemá-
ticas que soen atoparse 
as persoas que queren 
irse vivir ao rural é fal-
ta de vivenda, pasa isto 
tamén en Santiso?
- M.A: É certo que si un 
vai ao mercado hai oferta 
de vivenda, non hai máis 
que darse unha volta polas 
inmobiliarias e pódese ver 
a oferta de vivenda. Non 
creo que este sexa o proble-
ma principal, obviamente 
non hai unha vivenda como 
pode existir nunha cidade 
pero si hai unha oferta e 
tamén chan para facer vi-
venda nova. Nós temos un 
Plan Urbanístico recente 
e adaptado á Lei do Solo, e 
nel, contémplase a posibili-
dade de construción de nova 
vivenda no concello. Polo 
tanto, pode ser un proble-
ma nalgúns casos porque se 
unha persoa quere un tipo 
de inmoble cunhas determi-
nadas condicións e nunha 
localización moi concreta 
igual non é moi fácil acceder 
a ela pero bueno, a oferta de 
vivenda existe. 
- De non gañar con 

maioría absoluta, hai 
posibilidades de pactar 
con algunha outra for-
mación?
- M.A: Nós contemplamos 
a posibilidade de gañar con 
maioría. 
- Consideras suficiente 
a colaboración por par-
te da Deputación da Co-
ruña, a Xunta de Galicia 
e o Goberno central co 
Concello de Santiso?
- M.A: Penso que sempre 
pode ser mellorable porque 
os Concellos estamos asu-
mindo moitas competencias 
que non son nosas e para as 
cales se precisa un  deter-
minado orzamento. Estou 
pensando, por exemplo, en 
Servizos Sociais nós temos 
anualmente que facer fronte 
a medio millón de euros no 
servizo de axuda no fogar, 
para o cal a Xunta fai unha 
aportación pero totalmente 
insuficiente e estamos fa-
lando de competencias que 
non son dos Concellos. Hai 
determinados servizos en 
estes concellos como é San-
tiso nos que a poboación os 
demanda porque moita da 
veciñanza son persoas de-
pendentes e teñen a nece-
sidade de facer uso destes 
servizos. Non obstante, es-
tes servizos para poder da-
los hai que tamén aportar o 
suficiente economicamente 
para que funcionen e non 
sempre temos a axuda que 
deberiamos ter. 
 Os Servizos Sociais 
pódese dicir que moitas ve-
ces non é algo que se vexa 
porque non é unha estrada 
pero as persoas que o nece-
sitan son as que o ven. No 
noso concello son moitas 
as horas que se precisan do 
servizo de axuda no fogar 
e poucos municipios coas 
nosas proporcións teñen 
esta cantidade de horas en 
dependencia pero claro isto 
hai que dotalo. Son servizos 
tan necesarios para a veci-
ñanza como o é unha estra-
da.
- Como será Santiso 
dentro duns anos se ga-
ñades?
- M.A: Espero que mellor 
que o de hoxe en día. 

Manuel Adán, candidato do BNG no concello de Santiso. / Foto: BNG Santiso

“Se gañamos estas eleccións dentro duns anos teremos un Santiso 
máis vivo e activo, un concello do que nos sintamos orgullosos”

- Cal foi o motivo polo 
que decidiches presen-
tarte como candidato á 
Alcaldía en Santiso?
- David Leiva: Son varios 
os motivos pero eu diría 
que o principal foi a po-
sibilidade de rexenerar o 
partido a nivel concello co 
apoio incondicional de xen-
te nova e con ilusión, así 
como o apoio dos de sem-
pre. De feito, levamos unha 
candidatura con moitas ca-
ras novas e ilusionantes. 
- Que destacarías da túa 
persoa como candida-
to? 
- D.L: De ter que destacar 
algo, destacaría a miña ex-
periencia en xestión e como 
emprendedor para acome-
ter grandes proxectos, algo 
do que Santiso está moi 
escaso xa que se segue go-
bernando con políticas de 
fai trinta anos. Isto é algo 
que puiden comprobar es-
tes últimos catro anos nos 
que levo formando parte da 
corporación municipal. 
- Cales son os eidos 
principais do voso pro-

grama para as eleccións 
deste 28 de maio? 
- D.L: A creación de em-
prego e o desenvolvemento 
económico, supón forta-
lecer o piar básico para o 
noso futuro que pasa por 
conservar e aumentar a 
nosa poboación e dende aí 
garantir os servizos sanita-
rios, educativos e de aten-
ción ós nosos maiores. Do 
contrario, quedaremos sen-
do un concello residencial 
onde a veciñanza só ven 
pasar as fins de semana. 
 En Santiso temos 
empresas agrarias, gandei-
ras e forestais que se foron 
modernizando e desen-
volvendo que actualmente 
están moi asentadas e con-
solidadas. Non obstante, 
necesitamos empresas que 
lles resulten máis atrac-
tivas aos mozos e mozas, 
fortalecer as áreas depor-
tivas e culturais para que o 
noso municipio lles resulte 
atractivo. 
- Que caracteriza ao 
equipo do PP de San-
tiso que se presenta a 

estas eleccións munici-
pais?
- D.L: A súa total implica-
ción e xuventude. Somos 
un equipo moi rexenerado 
e con moita ilusión por fa-
cer algo distinto á gober-
nanza plana na que xa leva-
mos dez anos. 
 Este equipo está 
moi ilusionado en poder 
aportar o seu grao de area 
para un cambio de políticas 
obsoletas que xa se practi-
caban hai trinta ou corenta 
anos. 
- Cales consideras que 
son os principais pro-
blemas que ten o con-
cello e que solucións 
propoñedes para os 
mesmos?
- D.L: O envellecemen-
to e a perda de poboación, 
como xa dixen anterior-
mente, fomentar a creación 
de emprego para que a nosa 
poboación non merme coa 
conseguinte merma dos no-
sos presupostos co cal é moi 
difícil garantir os servizos 
básicos, como os centros de 
saúde, casas niño e a aten-

ción ós nosos maiores. 
- Como valoras o tra-
ballo do equipo de Ma-
nuel Adán ao fronte da 
Administración local?
- D.L: Bueno, non me gus-
ta ter que valorar o noso 
alcalde porque merece to-
dos os meus respectos pero 
eu diría que dende que to-
mou o bastón de mando, 
fará aproximadamente dez 
anos, goberna seguido en 
clave electoral con política 
do menudeo sen meterse 
en ningún proxecto que lle 
poida dar problemas, aínda 
que sexa bo para Santiso. 
A cousas pequenas proble-
mas pequenos.
- No voso programa 
electoral contemplades 
algunha proposta para 
a construción do Polí-
gono Industrial?
- D.L: Por suposto, nós 
levamos catro anos pedín-
dolle ao noso alcalde que 
se solicite, ó cal se nos con-
testou que non se estaba 
disposto a gastar 30.000 
euros para nada, cifra que 
nos custa o estudo de viabi-
lidade necesario para pedir 
a axuda pública.
 De feito, non é que 
o levemos, é que é unha das 
prioridades para solucio-
nar os problemas dos que 
vimos falando durante toda 
a entrevista. 
- A perda de habitantes 
é un dos grandes obstá-
culos cos que se atopan 
os municipios como 
Santiso, contemplan 
algunha medida ao res-
pecto?
- D.L: Diso xa vimos falan-
do en preguntas anteriores 
e creo que a proposta do 
polígono e a residencia de 
maiores serían unha parte 
da solución, xunto coa faci-
lidade e asesoramento para 
a adquisición, restauración 
ou aluguer de vivenda para 
xente moza. 
- No caso de non gañar 
as eleccións municipais 
con maioría, tedes en 
mente a posibilidade de 
pactar con algún outro 
partido?
- D.L: Agora mesmo non se 
me ocorre outra maneira de 

gañar que non sexa gañar 
por maioría absoluta o vin-
deiro domingo 28 de maio. 
 Non obstante, de 
non facelo somos persoas o 
suficientemente intelixen-
tes e sensatas para con-
sensuar en equipo as deci-
sións, sempre pensando no 
mellor para Santiso. 
- Pensas que é suficien-
te a colaboración dada 
por parte da Deputa-
ción da Coruña, a Xun-
ta de Galicia e o Gober-
no do Estado?
- D.L: A colaboración das 
Administracións nunca é 
suficiente e sempre que-
remos máis, quen mellor 
podería responder a esta 
pregunta é o equipo que 
goberna. 
 Por destacar algo, 
destacaría que por parte 
da Xunta de Galicia: a Casa 
do Maior, As Casas Niño, a 
rehabilitación das antigas 
casas de mestres, etc. 
 A maiores, pode-
riamos destacar por parte 
do Grupo de Desenvolve-
mento  Rural Ulla Tambre 
Mandeo a Área Recreativa 
da Cornella, da que temos 
parte importante de xes-
tión no noso equipo. 
- Como vedes o Santiso 
de dentro de tres ou ca-
tro anos se a veciñanza 
decide que vos poñades 
á fronte do Concello na 
próxima lexistura?
- D.L: Pois será un Santiso 
que para saber onde está 
non teremos que dicirlle á 
xente que é un municipio 
que está pegado a Melide. 
 Un Santiso igual 
para toda a veciñanza, máis 
vivo e activo, un Santiso do 
que nos sintamos orgullo-
sos. 
- Algunha proposta que 
vos gustaría facer e non 
trataramos na entrevis-
ta?
- D.L: Convidar á poboa-
ción de Santiso a que lean 
con detemento o noso pro-
grama e mandar un saúdo a 
todos os veciños e veciñas, 
que vaia todo o mundo a 
votar e despois esixir que 
cumpramos todas as nosas 
promesas. 

David Leiva, candidato do Partido Popular en Santiso. / Foto: PP Santiso

“O Polígono Industrial creará novas oportunidades para Santiso”

Bernardo Fernández Piñeiro, secretario xeral do PSdG provincial, e María Pilar Sesto, candidata do PSOE de Santiso á Alcaldía nos terreos próximos ao Polígono Industrial. / Foto: PSdG

- Que a motivou a deci-
dir presentarse como 
candidata polo PSdG de 
Santiso?
- María Pilar Sesto: Son 
unha persoa que nacín e 
vivo neste concello, unha 
veciña máis que non está da-
cordo en como se traballou 
nesta lexislatura gobernada 
polo BNG. 
- Por que diría que é a 
mellor candidata á Alca-
día do municipio? 
- P.S: Considérome unha 
persoa emprendedora e tra-
balladora, unha veciña que 
ama o seu concello e que 
quere o mellor para el e para 
a súa xente. 
- Cales son os piares fun-
damentais do voso pro-
grama electoral?
- P.S: Os eidos fundamen-
tais sobre os que xira a nosa 
proposta para estas elec-
cións municipais son: por un 
lado, rematar a traída de au-
gas que se emprezou xa hai 
varias lexislaturas,  cando 
aínda gobernaba o partido 
de Indenpentes en Santiso, 
na que hai unha cantidade 
importante de diñeiro inver-
tido. 

 Por outro lado, é im-
prescindible crear e apostar 
por un Polígono Industrial 
que xere emprego en Santi-
so. Estas dúas medidas axu-
daránnos a fixar poboación 
no municipio. 
 E a terceira propos-
ta, e non menos importante, 
coidar dos nosos maiores 
creando un Centro de Día 
para que a poboación máis 
maior poida ter un espazo 
no que convivir, sentirse coi-
dados e que supoña tamén 
unha axuda en canto a con-
ciliación para os familiares 
ou persoas que están encar-
gados dos seus coidados. 
- Que destacariades do 
equipo dos socialistas 
de Santiso?
- P.S: Somos un grupo de 
persoas que nos identifica-
mos e pensamos o mesmo, 
unha agrupación da que me 
sinto moi orgullosa. Toda 
a xente que me acompaña 
nesta andaina somos humil-
des e moi boa xente, e espe-
cialmente temos a mesma 
ambición, que Santiso non 
morra. 
- Os principais proble-
mas que ten o concello 

cales serían? 
- P.S: O maior problema é 
que quedamos sen xente, 
marchan a outros concellos 
a buscar vivenda.
- Que solución propoñe-
des a esta situación?
- P.S: Este é un problema 
cunha solución clara, crear 
vivendas. 
- Que balance fai da la-
bor do equipo de Ma-
nuel Adán no Concello 
de Santiso?
- P.S: Simplemente vou di-
cir que sinceramente deixa 
moito que desexar. 
- No voso programa 
electoral contemplades 
algunha proposta para a 
construción do Polígono 
Industrial? 
- P.S: Por suposto, hai que 
dotar o municipio de Santiso 
coas infraestruturas necesa-
rias. O noso concello conta 
cunha situación inmello-
rable coa chegada da nova 
autovía que une Santiago e 
Lugo, nese punto é onde o 
PSOE de Santiso ve claro a 
construción de novo solo in-
dustrial. De feito, fai unhas 
semanas solicitamos unha 
reunión co responsable do 

SEA para tratar este asunto. 
Está demostrado que a crea-
ción de emprego é unha pro-
posta encamiñada a crear 
oportunidades para que a 
xente nova poida desenvol-
ver un proxecto de vida na 
súa vila. Neste caso, o Go-
berno local que leva no man-
dato dende hai oito anos non 
amosou interese nin se fixo 
ningunha xestión a este res-
pecto pois dende o noso par-
tido puxémonos a traballar 
para que sexa unha realida-
de o poder vivir e traballar 
no municipio de Santiso. 
Esta é a gran oportunidade 
para incrementar e fixar po-
boación, especialmente xen-
te nova que vai ser o presen-
te e futuro da nosa vila. 
- Precisamente falando 
da perda de poboación, 
Santiso é un concello 
afectado por esta pro-
blemática, que solu-
cións propoñedes dende 
a vosa agrupación políti-
ca? 
- P.S: Penso que a principal 
é a creación de vivenda no 
municipio para que a xente 
nova non teña que marchar 
ou aquela que quere vir vivir 

en Santiso o poida facer sen 
problema. 
- De non gañar con 
maioría, contemplades 
a posibilidade de pactar 
con outro partido?
- P.S: Vimos a gañar, non a 
pactar. 
- Considerades suficien-
te a colaboración apor-
tada por parte da De-
putación da Coruña, a 
Xunta de Galicia e o Go-
berno do Estado?
- P.S: Por parte da Deputa-
ción provincial podo opinar 
que si porque cónstame a 
gran cantidade de diñei-
ro que mandaron para este 
concello e, sinceramente, 
queixarse sería de egoístas. 
 Por parte dos outros 
organismos non podo opi-
nar porque non teño cons-
tancia. 
- Se gañades as eleccións 
e conseguides volver for-
mar Goberno, como vai 
ser o Santiso de dentro 
de tres ou catro anos? 
- P.S: Vai ser un Santiso con 
cambios e un futuro prome-
tedor, con novas oportuni-
dades para todos e para to-
das.

O 17 de maio é o día das 
Letras Galegas e faime re-
flexionar sobre o peso da 
lingua galega dentro da 
miña profesión.
 Cando unha persoa 
decide estudar logopedia 
en Galiza, atópase con que 
o idioma vehicular das ma-
terias cursadas é o caste-
lán. As materias impartidas 
en galego son as mínimas, 
pero chama máis a aten-
ción que cando falamos de 
intervención sobre os fo-
nemas da fala, estudamos 
como é a articulación “nor-
mal” en castelán pero non 
as diferenzas co galego, con 
fonemas “de noso” como 
o fonema /x/ ou as vogais 
abertas e pechadas.
 Ao comezar o tra-
ballo coas familias, puiden 
tomar conciencia do peso 
desigual do galego na socie-
dade. Se tivera que poñer 
en porcentaxe, o número 
de persoas ás que atendín 
en galego e en castelán nos 

meu primeiros 12 anos de 
profesión en Pontevedra, 
diría que máis do 95% das 
persoas ás que atendín, 
sobre todo na poboación 
infantil, foi en castelán. 
Cando Latexo abriu as súas 
portas hai case tres anos, 
puiden comprobar que as 
familias desta zona falaban 
máis galego e revertíase a 
situación, sendo a porcen-
taxe máis alta de falantes 
en galego que en castelán. 
O noso código deontolóxi-
co expón que unha persoa 
que acuda a logopedia debe 
ter atención no seu idioma 
nativo para que a inter-
vención sexa exitosa. Pero 
moitas veces pasa que o 
cerebro, tras un dano ce-
rebral con afectación da 
fala ou en persoas con pa-
toloxías neurodexenerati-
vas ou situacións similares, 
“xoga” coas persoas dán-
dose situacións curiosas: 
tiven pacientes, castelán 
falantes, que tras un episo-

dio destas características, 
recuperan máis facilmente 
o galego, por ser o primeiro 
que aprenderon. 
 Seguindo coa análi-
se, os instrumentos de ava-
liación e de intervención cos 
que contamos en logope-
dia, non podemos atopalos 
en galego. Moitos materiais 
e baterías de avaliación nin 
sequera están validados en 
castelán, moito menos en 
galego. Ben é certo que os 
materiais poden adaptar-
se pero para a avaliación, 
construcións sintácticas ou 
matices semánticos poden 
condicionen as respostas 
nun idioma ou outro. Na 
investigación, case non se 
atopan artigos en castelán 
sobre investigación logopé-
dica; moito menos en gale-
go ou sobre investigación 
en Galiza. 
 Queda claro que, a 
pesares de que as logope-
das sexamos bilingües e te-
ñamos pacientes que falen 

en galego, o peso da lingua 
galega non é de relevancia 
na profesión a nivel global. 
O idioma predominante é 
o castelán e sempre haberá 
quen pense que “non pasa 
nada”, pero ser bilingüe po-
tencia as conexións a nivel 
cerebral, axudando a que 
exista unha maior activida-
de neuronal que axudará a 
ter un mellor e maior acce-
so ao léxico (entre outras 
vantaxes) ou que nos sexa 
máis fácil aprender outros 
idiomas.
 Debemos ter cla-
ro que é un privilexio ser 
bilingüe sen saír da casa e 
todos os idiomas deberían 
ser coidados e falados, sen 
menosprezalos. Mentres o 
galego vaia minguando per-
derase diversidade lingüís-
tica e cerebral. Pero está e 
a miña opinión, calquera 
pode ter outra… Pódese di-
cir que son tan apaixonada 
pola logopedia, como pola 
miña fala! 

LOGOPEDIA E LINGUA

Os 27 de maio Visantoña acolle unha 
nova edición do evento Cross de Santiso

en Visantoña a partir das 
16:30 horas celebraranse 
sete carreiras e unha andai-
na de diferentes distancias 
por un mesmo percorrido. 
 O lema do evento é 
“máis que un cross, unha 
declaración de intencións 
e que define perfectamente 
a esencia coa que traballan 
dende a asociación abean-
cos, organizadora do even-
to”, comentan dende o Con-
cello de Santiso. 
 O Cross de Santiso 
ten como obxectivo facer 
desta xornada un día no 
que poidan desfrutar maio-
res camiñando ou correndo, 
nenos e nenas competindo 
e gozando dunha tarde de 
xogos e dos avós participan-
do nunha xornada na que a 
prioridade é crear lazos en-
tre xeracións e veciñanza. 
 Ademais, as crian-
zas participantes levaran 
unha bolsa con diversos 
agasallos. “Dende media 
tarde haberá xogos popu-
lares, inchables, futbolín, 
pinpong, merendas e algun-
ha sorpresa máis”, apuntan 
dende a organización. 

O 27 de maio, Visantoña 
acollerá unha nova edición 
do Cross de Santiso, un 
evento deportivo que con-
seguirá xuntar nesta parro-
quia a deportistas de diver-

sos concellos galegos. 
 Logo do éxito do ano 
pasado, as expectativas tan-
to por parte dos participan-
tes como da organización 
son moi altas. O sábado 27 

Imaxe do cartel infantil do Cross de Santiso. / Foto: Cross de Santiso

Comezo esta columna sen sa-
ber canto se escribirá de po-
lítica neste Cerne deste mes, 
pero supoñendo que, estando 
ás portas eleccións locais, será 
moito. Dende Asetem todos os 
meses nos mandan a data de 
entrega dos artigos, e sempre 
o tema é libre, polo que nada 
obriga a escribir de política este 
mes. En cambio penso tamén 
que pasar en silencio, nas pun-
tas dos pés, sobre o que marca 
a actualidade máis inmediata e 
máis próxima a nós é esconder-
se un pouco, e non somos aquí 
de escondernos.
 Tense escrito neste 
mesmo espazo de cómo a tele-
visión, e os memes que chegan 
por whatsapp aos móbiles de 
xente de -incluso- alta idade 
acaban creando as axendas 
das preocupacións sociais das 
persoas. Xente de aldeas con 
problemas serios para coller 
un bus que os leve ao pobo, 
que sobre o que discuten na 
sobremesa é sobre se ten ra-
zón Ayuso ou Bolaño. Persoas 
que saen do centro médico coa 
cita máis próxima para unha 
consulta fixada para dentro de 
dez días, pero que berran co 
veciño porque Pedro Sánchez 
é “amigo dos okupas”. As pan-
tallas son na era moderna as 
árbores que nos impiden ver o 
bosque. E aínda que as redes 
sociais queren entrar xa perigo-
sa e maliciosamente na vida da 
política pública local -tamén en 
Melide- a realidade é que nes-
tas eleccións que veñen a finais 
de mes, na rúa, na froiteiría, na 
sala de espera do centro médi-
co, é onde decidimos o tipo de 
xestión que queremos para o 
noso día a día. Sen pantallas, 
sen prensa nin enquisas.
 Decídese o tipo de per-
soa que queres que tome as de-
cisións sobre o teu máis inme-

diato redor. E aquí, nun pobo 
coma este, nun concello coma 
este -ben sexa Santiso, Toques 
ou Melide-, era ben deixarnos 
de cores políticas, siglas, apoios 
de políticos famosos, slogans 
de televisión, e mirar aos ollos 
aos veciños que nos piden o 
voto. Porque, para ben e para 
mal, coñecémonos todos, sa-
bemos se somos boas ou malas 
persoas, se nos move o intere-
se, a avaricia por ter poder aín-
da que logo non saibamos que 
facer con el, ou se as persoas ás 
que votamos teñen boas ideas, 
son xustas, honradas, e a men-
te dabondo aberta para non go-
bernar só para os seus. 
 Parece que na campa-
ña electoral vale todo: insultar 
ao veciño que vai na outra lista, 
disfrazarse de parlamentario 
e chamarlle señor ou señora 
polo apelido a quen pelexa polo 
mesmo posto ca ti... Non os ve-
mos logo tratándose de voste-
de, con tanta leria, tanto teatro 
e tanta parafernalia. Se cadra 
era mellor que recordasemos 
que todos somos veciños e, á 
marxe das ideas que nos ven-
den, había que saber quen ten 
ideas propias, quen è boa xente, 
quen ten principios e honradez 
e respecta aos demais. Porque 
se non se respectan dende unha 
mesa de plenos malamente van 
respectar aos anònimos votan-
tes. 
 A boa persoa è aque-
la que ten diante a ocasión de 
sacar beneficio para si mesmo  
cando non o ve ninguèn e aínda 
así non o fai. Ou a que axuda a 
outra persoa sabendo que nin-
guén llo vai agradecer. Se pe-
chamos os ollos e pensamos en 
como actuarían os candidatos 
en situacións así teremos pistas 
do tipo de persoa que queremos 
que goberne a Casa Grande.

Vanesa de Quinzán

Eleccións: escoller as boas persoas

BREVE 
O CEIP de Arcediago acolleu, en primicia, a presentación do último traballo 

de Carmen Penim
O pasado 26 de abril, a cantautora Carmen Penim presentou o seu último traballo, ‘A 
fraga de pasacorrendo’, diante dun público moi especial, o alumnado e o profesorado do 
CEIP de Arcediago. 
 A fraga de Pasacorrendo é un audiolibro infantil con 5 contos e cancións que, na 
súa estrea, fixo rir, cantar e bailar á rapazada que desfrutou do espectáculo e do fermoso 
día, na carballeira máxica a carón do Concello vello de Santiso. 
 A aposta pola música e a cultura e unha filosoİa que fai comunidade seguen a ser 
signos distintivos da escola de Santiso.

María de las Mercedes Parrado, Pulpería Ezequiel

“O principal para nós é o bo trato coa clientela 
e contar cun produto de primeira calidade”
En Melide temos a sorte de contar con establecementos con nome propio que poñen a vila no imaxinario da xente de todo o mun-
do, un destes negocios é Pulpería Ezequiel. Por este espazo dedicado á gastronomía tradicional, especialmente ao polbo á feira, 
pasaron ao longo dos anos milleiros de peregrinos e peregrinas de todo o planeta, así como gran parte da poboación melidá. 
- En novembro recibis-
tes o premio gastronó-
mico o Prato de Ouro 
(outorgado pola emi-
sora Radio Turismo en 
colaboración coa Fede-
ración de Autónomos 
de Galicia), que implica 
para vós recibir estes 
galardóns?
- María de las Mercedes 
Parrado: Para nós a entre-
ga destes premios implica 
moitas cousas, principal-
mente é un recoñecemento 
a todo o traballo realizado 
durante tanto tempo por 
parte de meus pais ante-
riormente e agora por par-
te nosa. Estamos moi con-
tentos de recibir galardóns 
coma o Prato de Ouro por-
que nós anima a seguir tra-
ballando e darlle á clientela 
o mellor servizo así como a 
gran mostra da nosa gastro-
nomía. 
- Como está indo o nivel 
de traballo este ano?
- M.P: Está habendo moi-
tísimo traballo, é certo que 
despois do día de San Xosé 
todos anos empeza a au-
mentar a clientela pero é 
que este ano a Semana San-
ta foi moi boa, a chamada 
“Semana Blanca” que hai 
en moitos lugares tamén foi 
moi boa e normalmente ha-
bía un pequeno parón porén 
nós desta volta vemos que 
non parou nadiña, ao con-
trario seguimos en aumen-
to. No mes de abril houbo 
tanto traballo que parecía 
que estabamos xa en xullo. 
Ademais, a nosa clientela 
tanto son peregrinos e pere-
grinas como turistas e per-
soas de Melide. 
- A que cres que se debe 
esta situación?
- M.P: Como o ano pasa-
do se quitaron as másca-
ras moita xente agora está 
desexando saír, viaxar e es-
quecerse un pouco de todo 
o que pasamos durante to-

dos os meses que durou a  
pandemia. 
- Con estas boas sensa-
cións, cales son as pre-
visións para o verán?
- M.P: A previsión que te-
mos é moi boa porque visto 
como están sendo estes me-
ses previo todo fai indicar 
que durante o verán imos 
ter moitísimo traballo. 
- Sodes un establece-
mento de restauración 
con moitos anos de ex-
periencia con varias xe-
racións ao fronte, que 
dirías que se mantivo e 
cambiou? 
- M.P: Pois mira aínda 
onte falando cuns peregri-
nos dixéronme que o trato 
coa clientela é moi bo, que 
non en todos os estable-
cementos polos que pasa-
ron os atendía así de ben e 
penso que isto é algo que 
en Polbeira Ezequiel estivo 
presente dende os seus ini-
cios e sigue a ser así. O bo 
trato coa clientela e ter un 
produto de primeira calida-
de como é o noso polbo é o 
principal para nós. 

- Cal é o segredo para 
cociñar un bo polbo?
- M.P: Se compran o polbo 
fresco teñen que conxelalo 
polo menos un mes ou mes 
e medio, logo o proceso de 
desconxelación ten que ser 
na neveira, collen un mar-
telo de cuarzo e con téñeno 
que ir mazando. É necesario 
que o martelo sexa de cuar-
zo porque este material non 
estropea a fibra. Así conse-
guimos que se poña máis 
terso e á hora de cociñalo 
queda moito mellor. Para 
rematar cócese o polbo, 

María de las Mercedes Parrado, responsable da Pulpería Ezequiel, no seu establecemento en Melide. / Foto: Cerne

prepárase e a comer. 
- Actualmente contades 
tamén co servizo de en-
vío a domicilio de pol-
bo. 
- M.P: Si dende hai un tem-
po ofrecemos este servizo 
para todas as persoas que 
non poidan vir degustar o 
polbo ao noso establece-
mento pero que queiran co-
melo nas súas casas. Entón, 
nós o que facemos é enva-
salo ao vacío xa preparado 
para simplemente quenta-
lo e sentarse a comer. Os 
envíos facémolos a toda a 

península pero por agora 
os sitios con máis deman-
da son: Barcelona, Bilbao e 
Burgos, entre outros. 
- Na vosa polbeira in-
tentades traballar con 
polbo galego ou dada a 
gran demanda do pro-
duto tedes que mercar 
polbo doutras naciona-
lidades?
- M.P: É o que dis ti, dada a 
gran demanda existente de 
polbo temos que recorrer ao 
produto de varios lugares. 
Collemos o polbo da ría, de 
Huelva e o de abordo, son 
todos polbos de moi boa ca-
lidade. 
- Melide é unha vila tra-
dicionalmente polbei-
ra, que credes que su-
pón este produto para a 
localidade?
- M.P: Pois non deixa ser 
un selo de identidade do 
municipio igual que o son 
os melindres, ricos e amen-
doados. Todos estes pro-
dutos son unha referencia 
e fan promoción de Melide 
arredor do mundo. É unha 
parte da nosa gastronomía 
que se valora en moitos lu-
gares. 

Pulpería Ezequiel
Rúa Cantón San Roque, 4 

15800, Melide
Tlf: 686 58 33 78

Unha das parte do interior de Pulpería Ezequiel no centro de Melide. / Foto: Cerne

